
Татарстан Республикасы Министрлар Кабинетының 2017 ел, 10 май, 274 нче карары белән расланды
«Татарстан Республикасында полимер продукциясен эшкәртү өлкәсендә лидер» республика конкурсы турында 

нигезләмә
1. Гомуми нигезләмәләр
1.1. «Татарстан Республикасында полимер продукциясен эшкәртү өлкәсендә лидер» республика конкурсы (алга таба – Конкурс) Татарстан Республикасы территориясендә теркәлгән, полимер продукциясен эшкәртүне гамәлгә ашыручы индивидуаль эшмәкәрләр һәм юридик затлар арасында милек формасына һәм         оештыру-хокукый формасына бәйсез рәвештә (алга таба – катнашучылар), Татарстан Республикасында полимер материалларны эшкәртү буенча производстволарны үстерүгә булышлык күрсәтү һәм полимер химиясе өлкәсендә алдынгы фәнни казанышларны популярлаштыру максатларында үткәрелә.
1.2. Конкурс ел саен түбәндәге номинацияләр буенча үткәрелә:

«Эшкәртү лидеры» – ел йомгаклары буенча Татарстан Республикасында җитештерелгән полимер продукциясен эшкәртүнең максималь күләмен күрсәткән катнашучылар арасында;
«Үсеш лидеры» – ел йомгаклары буенча полимер продукциясен эшкәртүнең һәм сәнәгать җитештерүе индексы үсешенең иң югары темпларын күрсәткән катнашучылар арасында;
«Инновацияләр лидеры» – инновация эшләнмәләрен гамәлгә кертүне һәм полимер продукциясен эшкәртү тирәнлеген арттыруны гамәлгә ашырган катнашучылар арасында.
Һәр номинациядә бер җиңүче билгеләнә.
2. Конкурста катнашуга заявкалар тапшыру тәртибе
2.1. Конкурста катнашу өчен дәгъвачылар заявканы электрон рәвештә, барлык битләренә саннар куеп, doc., docx. яки xls., xlsx. форматларында, Times New Roman 14 нче шрифтында, mpt@tatar.ru электрон адресына (e-mail) сайланган номинация нигезендә форма буенча документларны теркәп җибәрә:
«Эшкәртү лидеры» – әлеге Нигезләмәгә 1 нче кушымта;
«Үсеш лидеры» – әлеге Нигезләмәгә 2 нче кушымта;
«Инновацияләр лидеры» – әлеге Нигезләмәгә 3 нче кушымта.
2.2. Заявкаларны кабул итү Конкурс башланган дип игълан ителгән көнгә кадәр 3 ай алдан гамәлгә ашырыла. 
Белешмә өчен мәгълүматны (843) 210-05-01, (843) 210-05-03 телефоннары буенча алырга була.
2.3. Заявкаларны карап тикшерү вакыты – заявканы алган көннән соң 20 көн. Конкурс комиссиясе, формасы кушымталарга туры килмәгән документлар тапшырылган очракта, заявканы кире кагырга хокуклы. 
3. Конкурсны үткәрү тәртибе
3.1. Конкурс ел саен үткәрелә.
3.2. Заявкаларны бәяләү Татарстан Республикасы Министрлар Кабинеты төзи торган конкурс комиссиясе тарафыннан гамәлгә ашырыла.

3.3. «Эшкәртү лидеры» номинациясендә Татарстан Республикасында җитештерелгән полимер продукцияне эшкәртү күләме күрсәткечләре буенча катнашучылар рейтингы төзелә. Күләмнең максималь күрсәткече булган катнашучы җиңүче дип таныла.

3.4. «Үсеш лидеры» номинациясендә Татарстан Республикасында җитештерелгән полимер продукциясен эшкәртүнең һәм сәнәгать җитештерүе индексы үсешенең темп күрсәткечләре буенча катнашучылар рейтингы төзелә. Сәнәгать продукциясен эшкәртүнең һәм индексы үсешенең иң югары темпларын күрсәткән катнашучы җиңүче дип таныла.
3.5. «Инновацияләр лидеры» номинациясендә бәяләү конкурс комиссиясе тарафыннан түбәндәге критерийларның һәрберсе буенча 10 баллы шкала белән башкарыла:

инновацион эшләнмәләрнең шундый ук әйберләр белән чагыштырганда конкурентлы өстенлекләре; 
эшләнмәләрнең яңалыгы дәрәҗәсе; 
эшләнмәләрнең импортны алыштыру программасына туры килүе.
3.5.1. Конкурс комиссиясе утырышы, әгъзаларының күпчелеге катнашса, хокуклы була. 

Конкурс комиссиясе заявкаларны ачык тавыш бирү юлы белән бәяли. Карар тавышларның гади күпчелеге нигезендә кабул ителә. Тавышлар тигез булган очракта утырышта рәислек итүче тавышы хәлиткеч була.

Җиңүче һәр критерий буенча җыелган баллар суммасы нигезендә билгеләнә.

3.6. Конкурс нәтиҗәләре беркетмә белән рәсмиләштерелә, аңа конкурс комиссиясе утырышында рәислек итүче конкурс тәмамланган көннән соң эш көннәрендә исәпләнә торган өч көн эчендә кул куя.
3.7. Конкурста җиңүчеләр турында мәгълүмат «Интернет» мәгълүмат-телекоммуникация челтәрендә аны үткәргәннән соң 15 көн эчендә www.mpt.tatarstan.ru сайтында урнаштырыла. 
4. Җиңүчеләрне бүләкләү
4.1. Конкурста һәр номинациядә җиңүчеләр диплом һәм кубок белән бүләкләнә.
Дипломнар һәм кубоклар эшләүгә чыгымнар Татарстан Республикасы Сәнәгать һәм сәүдә министрлыгы бюджетында каралган акча исәбеннән гамәлгә ашырыла. 
4.2. Җиңүчеләрне бүләкләү республикада Химик көнен бәйрәм итүгә багышланган чарада яки химия яисә нефть химиясе тармагына багышланган башка тантаналы чарада үткәрелә.

